
A Universidade do Minho a través do seu Departamento de Filosofia, do
Instituto de Letras e Ciéncias Humanas, e a Associacao de Desenvolvimen-
to das Terras Altas do Homem, Cdvado e Ave, realizou o 17 de outubro de
2013 en Braga un Coloquio Internacional sobre o campo de pensamento
que xira arredor das peregrinacions espirituais e o turismo sacro. As actas
do coloquio recollen unha reflexion colectiva sobre o fendmeno relixioso
desde dous puntos de vista: espiritual e material. A relevancia antropol6xi-
ca, social e economica da experiencia da peregrinacion e o turismo sacro é
a expresion mais axustada destes dous puntos de vista.

O profesor Xosé Luis Barreiro Barreiro en “Da Inventio do Corpo do
Apostolo a realidade dos Camifios de Peregrinacion” (pp. 21-74) presenta
unha fermosa reconstrucion en detalle da historia das reliquias do misterio-
so personaxe que permanece enterrado en Santiago de Compostela: Prisci-
liano ou o Apdstolo Santiago? As dubidas, incertezas e detalles histérico-
arqueoldxicos da “cuestion xacobea” abdrdanse con paixon documental,
tanto nos detalles da figura de Prisciliano, como nos avatares da “inven-
tio” do corpo do Apéstolo e o Camifio de Santiago. Complétanse co relato
da recuperacion e revitalizacién actual do Camifio de Santiago. Remata o
texto cunha serie de conclusions ordenadas na que destaca unha: malia o
descofiecemento da realidade historica profunda do acontecido (inclusive a

sua invencion), a falta de documentacion fiable sobre o traslado dos restos
do Apdstolo a Santiago, e outras inseguridades xeradas por algunhas acti-
tudes da Igrexa, é incuestionable que o Camifio de Santiago configurouse,
e segue a facelo, como espazo sagrado, simbélico, polisémico, mediatico e
universalista.

O cbéengo Emanuel Matos Silva en “Fatima: confluéncia de peregri-
nacoes” (pp. 76-86) comeza repasando as aparicions de Fatima e a relacion
do enclave co desafio evanxélico da reconstrucion do home. A continuaciéon
resalta como o santuario de Fatima é un lugar de confluencia de peregrina-
ciéns espirituais, mais tamén, corporais, fisicas, carnais. Este espazo é unha
especie de abeiro onde as perentorias necesidades existenciais humanas
(afecto, sentido, seguridade) encontran perfecta satisfaccion. Remata cunha
fermosa explicacion do significado profundo do camifio de peregrinacion
para os peregrinos, da mensaxe que envia a todos os non peregrinos.

O abade de Covadonga Juan José Tufién Escalada en “Covadonga: con-
fluencia de peregrinaciones (espirituales y fisicas)” (pp. 88-106) analiza ca-
les son os catro factores fundamentais que axudan a explicar o importante e
progresivo papel que Covadonga desempefia como santuario de referencia
nacional e internacional: o seu entorno natural privilexiado e excepcional
(primeira linguaxe do santuario); a sua historia (que reune realidade, espi-
ritualidade e cultura); a stia espiritualidade mariana (canle de catolicidade);
o feito de ser referente da identidade asturiana (imaxe promocional e atrac-
cion turistica).

O céengo José Paulo Abreu en “Onde o turista e o peregrino se en-
contram... —sob o olhar da TUREL” (pp. 108-122) fai, en primeiro lugar,
unha breve reconstrucion do concepto de “patrimonio cultural” para, a
continuacion, describir as potencialidades do turismo relixioso e facer unha
breve descricion do patrimonio e o turismo en Portugal.

O Padre Anténio Vaz Pinto é o autor do texto “Peregrinacdo interior
como mistica da purificagdo” (pp. 125-129) no que se explora a metafora
da vida como peregrinacion e se fai un repertorio de consellos practicos
para o peregrino que pretenda ser cabal.

O profesor Nel Rodriguez Rial en “Homo peregrinans (un caso exis-
tencial)” (pp. 132-145) elabora un exercicio agudo e brillante de fenome-
noloxia existencial a partir do testemufio do seu propio itinerario vital.
Nun rexistro autobiografico descarnado (nos signos da escrita), mais non
nos avatares existenciais (erguidos a concepto encarnado), Rodriguez Rial
expon os percorridos mentais e biograficos da sua fe atea vitalista, que se
proxecta cara a filosofia (no seu sentido sapiencial) e, tamén, cara 4 espiri-
tualidade (exclusivamente inmanentista). Nesta meditacion, que cobra for-

ma de confesion e profesion de fe filos6fica, Rodriguez Rial fai gala dunha
capacidade analitico-fenomenoléxica excepcional, e unha fonda vocacion
pola verdade da corporalidade como fonte de cofiecemento habitualmente
esquecida. Unha corporalidade que nos abre a dimensions do real mais
cordiais e habitables.

O doutor Victorino Pérez Prieto en “A peregrinaxe, un elemento fun-
damental no xudeocristianismo e en tddalas as relixions. Apuntamento
antropoloxico e teoloxico” (pp. 148-168) mostra que a peregrinacion se
configura como un elemento indispensable da civilizacion xudeo-cristia e,
tamén, como un aspecto organico de todas as relixions, de todas as expe-
riencias relixiosas individuais e colectivas. Pérez Prieto analiza as figuras bi-
blicas da peregrinacion, as diversas materializacions nos textos sagrados do
homo viator et peregrinus no Antigo Testamento (de Adan a Moisés) e no
Novo Testamento (Xests de Nazaret e Paulo de Tarso). Remata pofendo
de manifesto a natureza peregrina do mesmo Deus e a sua Igrexa. Conclae
que o camifio da peregrinacion é un encontro cun mesmo, co mundo e co
misterio.

A profesora Maria do Carmo Cardoso Mendes en “Viagens e peregri-
nacoes: os itinerdrios de um franciscano portugués” (pp. 170-190) achéga-
nos a vida do franciscano frei Pantaledo de Aveiro grazas a unha lectura do
romance histérico de Fernando Campos A casa do Po. Esta biografia entre
historica e ficticia poste un valor formativo moi importante, malia os seus
limites de veracidade.

Por ultimo, o Padre Luis Pereira en “Turismo religioso. Problematiza¢ao
de um encontro improvavel” (pp. 192-206) elabora un mapa do panorama
actual dos estudos sobre o turismo relixioso. Fai especial fincapé no feito
de que malia o contexto de globalizacion, esta a acontecer un regreso do
relixioso mercé ao concepto de peregrinaciéon como camifio de diferenza,
camifio de autenticidade, experiencia polifacética. Unha plataforma relixio-
sa que pode lanzarnos ao ambito da pura espiritualidade.

No apartado de “Conclusoes e encerramento”, no que participan Jodo
Ribeiro Mendes, José da Mota Alves, Anténio M. Cunha, Adolfo Mesquita
Nunes, resta patente que a reflexion sobre o feito espiritual da peregrina-
cién non € algo do que se poida prescindir no mundo actual. Pola contra,
pode dar pistas para pensar a espiritualidade do home do comun que na
sociedade global de consumo pode converterse nun axente de desenvolve-
mento social e, tamén, econémico e, de volta, reforzar nese compartir a sia
espiritualidade e a de todos.

Miguel Angel Martinez Quintanar

